
ᑐᓴᕋᓱᐊᕐᓂᕐᒧᑦ ᐅᓂᒃᑳᓕᐊᑦ ᐊᒃᖤᐃᑦ ᐊᑭᓖᔪᓄᑦ ᐊᖑᓇᓱᒍᑎᖏᑕ ᐃᓱᖃᓕᖅᑎᑕᐅᓂᖏᓄᑦ  

 

3 ᒪᐃ, 2017: ᐊᕐᕕᖅ HTO, ᓇᐅᔮᑦ 

4 ᒪᐃ, 2017: ᐊᕐᕕᐊᑦ HTO, ᐊᕐᕕᐊᑦ 

4 ᒪᐃ, 2017: ᖃᒪᓂᑦᑐᐊᖅ HTO, ᖃᒪᓂᑦᑐᐊᖅ 

4 ᒪᐃ, 2017: ᓯᐸᓐᔅ ᐃᑉᐱᐊᔾᔫᔭᖓᑕ HTO, ᑕᓗᕐᔪᐊᖅ 

8 ᒪᐃ, 2017: ᐊᐃᕖᑦ HTO, ᓴᓪᓕᖅ 

11 ᒪᐃ, 2017: ᐃᖃᓗᒃᑐᑦᑎᐊᓕᒃ HTO, ᐃᖃᓗᒃᑑᑦᑎᐊᖅ 

17 ᒪᐃ, 2017: ᑯᖅᑕᐃᕈᕐᔪᐊᒃ HTO, ᑰᒑᕐᔪᒃ 

17 ᒪᐃ, 2017: ᐃᔅᓴᑎᒃ HTO, ᑎᑭᕌᓗᒡᔪᐊᖅ 

14 ᔫᓂ, 2017: ᐴᓐᓴᐃᑦ HTO, ᐃᖃᓗᒃᑑᑦᑎᐊᖅ 

21 ᔫᓂ, 2017: ᖁᕐᓗᖅᑑᖅ HTO, ᖁᕐᓗᖅᑑᖅ 

27 ᔫᓂ, 2017: ᐊᕿᒡᒋᖅ HTO, ᐃᒡᓗᓕᒑᕐᔪᒃ 

20 ᔪᓚᐃ, 2017: ᐅᖅᓱᖅᑑᖅ HTO, ᐅᖅᓱᖅᑑᖅ 

 

 

ᐱᓕᕆᕝᕕᖓ ᐊᕙᑎᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᖏᑦ  

ᐃᖃᓗᐃᑦ, ᓄᓇᕗᑦ 

 

ᐸᕐᓈᕆᔭᖅ: 14 ᐋᒡᒌᓯ, 2017 

 

ᐊᒃᖤᑦ ᓇᓐᓄᒐᔅᓴᑦ ᐊᖑᓂᑦᑕᐅᓂᖏᓄᑦ ᑭᓪᓕᔅᓴᓄᑦ ᑐᓴᕋᓱᐊᓐᓂᒻᒧᑦ ᐅᓂᒃᑳᑦ  ᒪᑉᐱᒐᖅ 1 
 



ᓯᕗᓕᖅᑎᓄᑦ ᐅᓂᒃᑳᕆᔭᑦ  
 
ᐅᓪᓗᒥᒧᑦ ᐱᑕᖃᙱᒻᒪᑦ ᑭᒡᓕᒃᓴᒧᑦ ᐊᖑᓂᒃᑕᐅᔪᓐᓇᖅᑐᑦ ᐃᓱᐊᓂᒃ (TAH) ᓴᖅᑭᑕᐅᓂᑯᑦ ᐊᒃᖤᓄᑦ ᓄᓇᕗᑦ ᐃᓗᐊᓂ 
ᐊᑐᖅᑐᓪᓗ ᐅᓪᓗᒥ ᐆᒪᔪᓕᕆᓂᕐᒧᑦ ᒪᓕᒐᕋᓛᖏᑦ ᐃᓱᖃᖅᑎᑕᐅᓇᑎᒃ ᐊᑭᓖᔪᑦ ᐊᖑᓇᓱᒍᑎᖏᑕ ᑭᒡᓕᒋᔭᖓᓂᒃ 
ᓄᓇᖃᖅᑎᐅᔪᓄᑦ, ᓇᔪᑲᐃᓐᓇᖅᑐᓄᑦ ᐊᓯᖓᓂᕐᒥᐅᑦ, ᐊᒻᒪᑦᑕᐅᖅ ᓄᓇᖃᙱᑦᑐᑦ ᑲᓇᑕᒥᐅᑕᐅᓇᑎᒃ. ᑕᐃᒪᐃᓐᓂᑯᐊᓄᑦ,  
ᑐᓐᓂᖅᓴᐃᔾᔪᑎᒥᒃ ᓂᕕᙵᑖᓂᒃ ᑐᓂᔭᐅᔪᒃᓴᓂᒃ ᐊᑭᓖᔪᑦ ᐊᖑᓇᓱᒍᑎᖏᓄᑦ ᓂᕕᙵᑖᓄᑦ ᐱᑕᖃᕈᓐᓇᖏᒻᒪᑦ ᑭᓯᐊᓂ 
ᐊᖅᑮᓚᐅᕐᓗᑎᒃ ᐊᑭᓖᔪᑦ ᐊᖑᓇᓱᒍᓐᓇᕈᑎᖏᓄᑦ ᑭᒡᓕᓕᐊᓂᒃ ᓄᓇᕗᑦ ᐆᒪᔪᓕᕆᔨᔾᔪᐊᒃᑯᑦ ᑲᑎᒪᔨᖏᓐᓄᑦ (NWMB). 
 
ᑕᐃᑲᙵᓂᑦ ᐊᑐᖅᑕᐅᓯᒐᒥ, ᓄᓇᔅᓯᐊᑉ ᒐᕙᒪᖏᑦ ᓴᖅᑮᓚᐅᖅᐳᑦ ᑭᒡᓕᓕᐊᒥᓂᒃ ᐊᑭᓖᓪᓗᑎᒃ ᐊᖑᓇᓱᒃᑎᑕᑦ 
ᓇᐃᓴᐅᑎᖏᓂᒃ ᐃᓱᖃᖅᖢᑎᒃ ᖁᓕᓄᑦ ᓂᕕᙵᑖᓄᑦ ᐊᑐᓂ ᐊᒡᒍᖅᓯᒪᔪᓂᑦ ᑭᕙᓪᓕᕐᒥ ᕿᑎᕐᒥᐅᓂᓪᓗ. ᐊᒡᒍᖅᓯᒪᓂᐊ 
ᒐᕙᒪᖃᕐᕕᖓ ᓄᓇᕗᒻᒧᑦ ᓴᖅᑭᑕᐅᒻᒪᑦ, ᑖᓐᓇ ᐊᖑᓇᓱᓐᓂᕐᒧᑦ ᑭᒡᓕᓕᐊᖓ ᐃᓚᒋᔭᐅᔪᓐᓃᖅᖢᓂ ᒪᓕᒐᕋᓛᖏᓐᓄᑦ. 
ᐊᑭᓖᓪᓗᑎᒃ ᐊᖑᓇᓱᒃᑎᑕᑦ ᐱᓕᕆᓂᐅᕗᖅ ᓴᖅᑮᓲᖅ ᑮᓇᐅᔭᑎᒍᑦ ᐃᑲᔪᐃᔾᔪᑎᓂᒃ ᓄᓇᓕᖕᓄᑦ ᐱᓕᕆᕝᕕᖓᓪᓗ 
ᐊᕙᑎᓕᕆᔨᒃᑯᑦ (ᐊᕙᑎᓕᕆᔨᒃᑯᑦ) ᐃᑲᔪᖅᓱᐃᓪᓗᑎᒃ ᑲᔪᓯᑎᑕᐅᓂᖓᓐᓄᑦ ᑕᒪᓐᓇ ᐊᑭᓖᓪᓗᑎᒃ ᐊᖑᓇᓱᒃᑎᑦᑎᓂᕐᒥᑦ 
ᑭᓯᐊᓂᓕ ᓴᓇᔾᔪᑎᑦᑎᐊᕙᒻᒥᒃ ᓈᒻᒪᑦᑐᒥᒃ ᐱᑕᖃᕆᐊᓕᒃ ᑐᓐᓂᖅᓴᐃᓂᖏᓐᓄᑦ ᐊᑭᓖᓪᓗᑎᒃ ᐊᖑᓇᓱᒃᑎᑕᓄᑦ ᓂᕕᙵᑖᑦ. 
ᑐᙵᕕᒋᓪᓗᒋᑦ ᐅᓪᓗᒥ ᖃᐅᔨᓴᕈᑏᑦ ᐊᑐᖅᑕᐅᓯᒪᔪᑦ ᑭᕙᓪᓕᐅᑉ ᕿᑎᕐᒥᐅᓪᓗ ᐊᒡᒍᖅᓯᒪᓂᖏᓂᒃ ᐃᓄᐃᓪᓗ 
ᖃᐅᔨᒪᔭᑐᖃᖏᓂᒃ (IQ) ᑲᑎᖅᓱᒐᐅᓂᑯᑦ ᐱᓕᕆᔪᓄᑦ ᑎᑎᕋᖅᐸᓪᓕᐊᔪᑦ ᐱᒋᐊᕈᑖ ᓄᓇᕗᒻᒥ ᐊᒃᖤᑦ ᑲᒪᒋᔾᔪᑖᓄᑦ 
ᐸᕐᓇᐅᑖᓂᒃ, ᐅᓪᓗᒥ ᕿᑎᕋᖅᑐᒃᑯᑦ ᓇᐃᓴᐅᑎᖏᑦ ᐊᒃᖤᑕᐅᓲᑦ ᐃᓱᒫᓗᒍᑕᐅᙱᑦᑐᑦ ᐱᐅᖅᓱᐊᕆᔭᐅᓇᓱᓐᓂᖏᓐᓄᑦ. ᐃᓄᐃᑦ 
ᐱᓇᔪᓐᓂᖏᑦ ᐊᒃᖤᓂᒃ ᑭᒡᓕᖃᖅᑎᑕᐅᓇᓂ ᐊᓯᔾᔨᕋᔭᕋᓂᓗ ᑭᓯᐊᓂᓕ ᑕᒪᓐᓇ ᐊᖑᓇᓱᒃᑎᑦᑎᓂᖅ ᐊᑭᓖᓪᓗᑎᒃ 
ᐊᖑᓇᓱᒃᑎᑕᐅᔪᑦ ᐃᓱᖃᕆᐊᖃᕐᒪᑕ ᑭᒡᓕᓕᐊᖑᔪᒥᒃ.  
 
ᐊᕙᑎᓕᕆᔨᒃᑯᑦ ᐆᒪᔪᓕᕆᔨᖁᑎᖏᑦ ᑐᓴᕋᓱᐊᓚᐅᖅᑐᑦ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓂᒃ ᐊᔪᙱᑕᒥᓂᒃ ᐊᖅᑯᑎᒋᓪᓗᒋᑦ 
ᓇᓗᓇᐃᖅᓯᒪᔪᑦ ᐅᓪᓗᖏᒍᑦ ᑲᑎᒪᓂᖏᒍᑦ ᑕᒪᐃᓐᓂᒃ ᑭᕙᓪᓕᐅᑉ ᕿᑎᕐᒥᐅᓪᓗ ᐊᒡᒍᖅᓯᒪᔭᖏᓂᒃ ᓄᓇᕗᒻᒥ ᐊᑯᓐᓂᐊᒍᑦ 
ᒪᐃ ᔪᓚᐃᓗ ᐊᕐᕌᒍᒥ 2017. ᐱᔾᔪᑎᓪᓗᐊᑕᐅᓪᓗᓂ ᐱᒋᐊᕈᑖ ᑐᓴᕋᓱᖕᓂᕐᒧᑦ ᓇᓗᓇᐃᖅᓯᓇᓱᒃᖢᑎᒃ ᖃᓄᖅ ᐊᑭᓖᓪᓗᑎᒃ 
ᐊᖑᓇᓱᒃᑎᑕᐅᓲᑦ ᑭᒡᓕᖃᕈᑎᖏᓄᑦ ᐊᑐᓕᖁᔭᖏᓐᓂᒃ ᐊᑐᓂ ᓄᓇᓕᐅᔪᓂᑦ ᐃᑲᔪᐃᓂᐊᖅᑐᓂᒃ ᐱᓕᕆᕝᕕᐊᓂᒃ 
ᐊᕙᑎᓕᕆᔨᒃᑯᑦ ᓴᖅᑮᓇᓱᒡᓗᑎᒃ ᓈᒻᒪᓛᓂᒃ ᐊᑐᓕᖁᔭᔅᓴᓂᒃ ᑐᓐᓂᕆᔭᔅᓴᒥᓂᒃ ᑖᒃᑯᓄᖓ ᓄᓇᕗᑦ ᐆᒪᔪᓕᕆᔨᔾᔪᐊᒃᑯᑦ 
ᑲᑎᒪᔨᖏᓄᑦ.  
 
ᐊᑐᓕᖁᔭᐅᓯᒪᔪᑦ ᐊᑐᓂ ᑐᓴᕆᐊᕐᕕᐅᔫᓂᒃ ᓄᓇᓕᐅᑉ ᑎᒥᖁᑖᓂᒃ ᓇᔅᓯᐅᑎᔭᐅᓪᓗᑎᒃ ᐅᐸᔅᓯᒪᔪᒧᑦ ᐆᒪᔪᓕᕆᔨᒧᑦ 
ᑎᑎᖅᑲᒃᑯᑦ ᒪᕐᕉᓐᓄᒃ ᐊᒡᒍᖅᓯᒪᔪᑦ ᐆᒪᔪᓕᕆᔨᑦ ᑲᒪᔨᖏᓐᓄᑦ, ᐊᓱᐃᓛᒃ ᑖᒃᑯᐊ ᐅᓂᒃᑳᕆᔭᖃᓕᕆᓪᓗᑎᒃ ᑐᓴᖅᑕᒥᓂᒃ 
ᑐᑭᒧᐊᕆᔨᒧᑦ ᐊᐅᓚᑕᓄᑦ ᒪᓕᒐᕋᓛᓄᓪᓗ. ᐊᑐᓕᖁᔭᐅᔪᑦ ᑲᑎᖅᓱᒐᐅᓪᓗᑎᒃ ᑐᙵᕕᓕᐊᕆᔭᐅᓪᓗᑎᒃ ᐊᑐᓕᖁᔭᖏᓐᓄᑦ 
ᐱᓕᕆᕝᕕᐊᑕ ᐊᕙᑎᓕᕆᔨᒃᑯᑦ ᐊᒃᖤᐃᑦ ᐊᑭᓖᓪᓗᑎᒃ ᐊᖑᓇᓱᒃᑎᑕᐅᔪᑦ ᑭᒡᓕᔅᓴᕆᓂᐊᖅᑕᖏᓂᒃ.  
 
ᐊᑐᓕᖁᔭᐅᓯᒪᔪᑦ ᓄᓇᓕᓐᓂ ᑐᓴᕆᐊᕐᕕᐅᔫᓂᒃ ᐅᖓᑕᐅᔾᔨᔪᖃᓗᐊᓚᐅᙱᑦᑐᑦ ᐊᖏᔪᒥᒃ ᑕᐃᑲᙵᓂᑦ ᐊᑐᖅᓯᒪᔪᒥᒃ 
ᐊᑭᓖᓪᓗᑎᒃ ᐊᖑᓇᓱᒃᑎᑕᐅᓲᑦ ᑭᒡᓕᓕᐊᖑᓂᑯᓄᑦ ᓄᓇᔅᓯᐊᑉ ᒐᕙᒪᖏᓐᓄᑦ. ᐱᓪᓗᒍ ᑲᔪᓰᓐᓇᖅᑐᒥᒃ ᖃᐅᔨᓵᕆᔭᐅᓂᖏᑦ 
ᐊᒃᖤᐃᑦ ᐊᒥᓲᓂᖏᓄᑦ ᓇᓪᓕᐊᓄᓪᓗ ᑐᕌᖅᓯᒪᒻᒪᖔᑕ, ᐊᑐᖅᓯᒪᔪᑐᖃᑦ ᐊᕐᕌᒍᓄᑦ ᓯᕗᓂᑦᑎᓐᓄᑦ ᐊᑭᓖᓪᓗᑎᒃ 
ᐊᖑᓇᓱᒃᑎᑕᓄᑦ ᑭᒡᓕᓕᐊᖑᓂᑯᑦ ᓈᒻᒪᒃᑲᔭᓐᖑᐊᖅᐳᑦ ᑎᑭᓐᓇᓱᓪᓗᒍ ᐃᓗᐃᑦᑑᔪᒥᒃ ᑐᑭᓯᐅᒪᔾᔪᑎᖃᓕᕈᑎᒃ, ᖃᐅᔨᓴᖅᑎᒃᑯᑦ 
ᐃᓄᐃᓪᓗ ᖃᐅᔨᒪᓂᖏᒍᑦ, ᑖᒃᑯᓇᓂ ᐊᒡᒍᖅᓯᒪᓂᐅᔫᓐᓂᒃ.  

ᐱᔾᔪᑎᒋᔭᖓ 
 

ᐅᓇ ᐅᓂᒃᑳᓕᐊᖅ ᑭᒡᒐᖅᑐᐃᔪᖅ ᐱᓕᕆᕝᕕᐊᑕ ᐊᕙᑎᓕᕆᔨᒃᑯᑦ ᐱᓇᓱᐊᕈᓐᓇᖅᑕᒥᒍᑦ ᐱᐅᓛᖑᔫᓂᒃ ᑲᑎᖅᓱᐃᓂᕐᒥᒃ 
ᓱᓕᔪᒥᒃ ᐃᓗᐃᑦᑑᑎᓐᓇᓱᒃᖢᒋᑦ ᑐᑭᓯᐅᒪᔾᔪᑎᔅᓴᐃᑦ ᐅᓂᒃᑳᕆᔭᐅᓂᑯᑦ ᑐᓴᕋᓱᐊᖅᑎᓪᓗᑕ ᑲᑎᒪᖃᑎᖃᓐᓂᒃᑯᑦ ᑎᒥᐅᔫᓂᒃ 
ᐊᖑᓇᓱᒃᑎᓄᑦ ᒥᑭᒋᐊᓐᓂᐊᖅᑎᓄᓪᓗ ᕿᑎᒻᒥᐅᒥ ᑭᕙᓪᓕᕐᒥᓗ ᐊᒡᒍᖅᓯᒪᓂᐅᔫᓐᓂᒃ. 
 
ᐅᑯᐊ ᑎᑎᕋᖅᓯᒪᔪᑦ ᐃᓱᒪᖃᐅᓰᑦ ᐅᓂᒃᑳᕆᔭᒦᑦᑐᑦ ᐃᓚᖏᒍᑦ ᑭᒡᒐᖅᑐᐃᔾᔪᔾᔨᖏᑦᑐᑦ ᐃᓱᒪᒋᔭᖏᑕ ᐱᓕᕆᕝᕕᐊᑕ 
ᐊᕙᑎᓕᕆᔨᒃᑯᑦ, ᐊᒻᒪᓘᓐᓃᑦ ᓄᓇᕗᑦ ᒐᕙᒪᒃᑯᖏᓐᓂᒃ.  

1.0 ᐅᓂᒃᑳᓕᐊᑉ ᐱᔾᔪᑖ ᐋᖅᑭᒃᓱᖅᓯᒪᓂᖓᓗ  
 

ᐊᒃᖤᑦ ᓇᓐᓄᒐᔅᓴᑦ ᐊᖑᓂᑦᑕᐅᓂᖏᓄᑦ ᑭᓪᓕᔅᓴᓄᑦ ᑐᓴᕋᓱᐊᓐᓂᒻᒧᑦ ᐅᓂᒃᑳᑦ  ᒪᑉᐱᒐᖅ 4 
 



ᐅᓇ ᐅᓂᒃᑳᖅ ᑐᕌᒐᖃᖅᑐᖅ ᐃᒪᓐᓇ: 1) ᑕᑯᔅᓴᕈᓪᓗᒋᑦ ᐃᓗᓕᑯᓘᔭᖏᑦ ᖃᓄᐃᒻᒪᑦ ᖃᓄᓪᓗ ᐱᓕᕆᕝᕕᖓ 
ᐊᕙᑎᓕᕆᔨᒃᑯᑦ ᑐᓴᕋᓱᐊᓚᐅᓐᓂᖏᑕ ᐊᔾᔨᒌᖏᑦᑐᓄᑦ ᐊᖑᓇᓱᒃᑎᑦ ᒥᑭᒋᐊᓐᓂᐊᖅᑎᓪᓗ ᑎᒥᖁᑎᖏᓐᓂᒃ (HTOs) 
ᑭᕙᓪᓕᐅᑉ ᕿᑎᕐᒥᐅᓪᓗ ᐊᒡᒍᖅᓯᒪᓂᖏᓂᒃ ᐅᖃᐅᓯᐅᓪᓗᑎᒃ ᐊᒃᖤᐃᑦ ᐊᑭᓖᔪᓄᑦ ᐊᖑᓇᓱᒃᑎᑕᓄᑦ ᑭᒡᓕᓕᐊᔅᓴᖏᓐᓄᑦ 
ᓄᓇᓕᐅᓪᓗ ᐊᑐᓕᖁᔭᖏᓄᑦ ᐊᒻᒪᑦᑕᐅᖅ 2) ᑲᑎᖅᓱᓪᓗᒋᑦ ᐅᓂᒃᑳᕆᓗᒋᓪᓗ ᐊᑐᓕᖁᔭᐅᓯᒪᔪᑦ ᐊᑐᐃᓐᓇᕈᖅᑕᑦ ᓄᓇᓕᐅᑉ 
ᐊᖑᓇᓱᑦᑐᓕᕆᔨᖏᓐᓄᑦ. ᐅᑯᐊ ᓄᓇᓕᐅᑉ ᐊᖑᓇᓱᑦᑐᓕᕆᔨᖏᑕ ᑎᒥᖏᑦ ᑐᓴᕆᐊᕐᕕᐅᓂᑯᑦ ᐊᑯᓐᓂᐊᒍᑦ ᒪᐃ ᐊᒻᒪᓗ 
ᔪᓚᐃ 2017:  
 

• 3 ᒪᐃ, 2017: ᐊᕐᕕᖅ HTO, ᓇᐅᔮᑦ 
• 4 ᒪᐃ, 2017: ᐊᕐᕕᐊᑦ HTO, ᐊᕐᕕᐊᑦ 
• 4 ᒪᐃ, 2017: ᖃᒪᓂᑦᑐᐊᖅ HTO, ᖃᒪᓂᑦᑐᐊᖅ 
• 4 ᒪᐃ, 2017: ᓯᐸᓐᔅ ᐃᑉᐱᐊᔾᔫᔭᖓᑕ HTO, ᑕᓗᕐᔪᐊᖅ 
• 8 ᒪᐃ, 2017: ᐊᐃᕖᑦ HTO, ᓴᓪᓕᖅ 
• 11 ᒪᐃ, 2017: ᐃᖃᓗᒃᑐᑦᑎᐊᓕᒃ HTO, ᐃᖃᓗᒃᑑᑦᑎᐊᖅ 
• 17 ᒪᐃ, 2017: ᑯᖅᑕᐃᕈᕐᔪᐊᒃ HTO, ᑰᒑᕐᔪᒃ 
• 17 ᒪᐃ, 2017: ᐃᔅᓴᑎᒃ HTO, ᑎᑭᕌᓗᒡᔪᐊᖅ 
• 14 ᔫᓂ, 2017: ᐴᓐᓴᐃᑦ HTO, ᐃᖃᓗᒃᑑᑦᑎᐊᖅ 
• 21 ᔫᓂ, 2017: ᖁᕐᓗᖅᑑᖅ HTO, ᖁᕐᓗᖅᑑᖅ 
• 27 ᔫᓂ, 2017: ᐊᕿᒡᒋᖅ HTO, ᐃᒡᓗᓕᒑᕐᔪᒃ 
• 20 ᔪᓚᐃ, 2017: ᐅᖅᓱᖅᑑᖅ HTO, ᐅᖅᓱᖅᑑᖅ 

ᑭᖑᓂᐊᒍᑦ ᑐᓴᕋᓱᐊᓐᓂᑦᑕ ᓄᓇᓕᓐᓂ, ᐱᓕᕆᕝᕕᖓ ᐊᕙᑎᓕᕆᔨᒃᑯᑦ ᓴᖅᑮᓂᐊᖅᑐᖅ ᑐᓐᓂᖅᓴᒐᔅᓴᒥᓂᒃ ᑖᒃᑯᓄᖓ 
ᓄᓇᕗᑦ ᐆᒪᔪᓕᕆᔨᔾᔪᐊᑦ ᑲᑎᒪᔨᖏᓄᑦ ᐊᖅᑮᒋᐊᕆᖁᔭᔅᓴᒥᓐᓂᒃ ᐃᓚᖃᖅᑐᖅ ᐊᑐᓕᖁᔭᐅᔪᓄᑦ ᐊᑭᓖᔪᓄᑦ 
ᐊᖑᓇᓱᒋᐊᖅᑎᑕᑦ ᑭᒡᓕᔅᓴᖏᓐᓄᑦ ᑕᒪᐃᓐᓄᑦ ᐊᒡᒍᖅᓯᒪᓂᐅᔫᓐᓄᑦ. 

2.0 ᐱᔾᔪᑎᒋᔭᖓ ᑐᓴᕋᓱᐊᓐᓂᕐᒥᒃ  
 
ᐱᔾᔪᑎᒋᔭᖓ ᑐᓴᕋᓱᐊᓐᓂᐅᑉ ᐅᖃᐅᓯᐅᔪᒪᓪᓗᑎᒃ ᑕᒪᒃᑯᐊ ᐊᒃᖤᐃᑦ ᐱᓇᔪᑦᑕᐅᓂᖏᑦ ᐊᑭᓖᓪᓗᑎᒃ ᐊᖑᓇᓱᒃᑎᑕᐅᔪᓄᑦ 
ᐊᑐᓂ ᐊᒡᒍᖅᓯᒪᔫᓂᒃ ᓄᓇᕗᑦ ᐃᓗᐊᓂ ᐊᖑᓇᓱᒃᑎᑦᑎᓲᑦ ᐊᒃᖤᓂᒃ. ᐊᑐᓂ ᓄᓇᓕᐅᔪᖅ ᑐᓴᕆᐊᕐᕕᐅᔪᖅ ᐊᐱᕆᔭᐅᓪᓗᑎᒃ 
ᓇᓪᓕᐊᓐᓄᑦ ᐃᑲᔪᖅᓱᐃᒻᒪᖔᑕ ᐊᒃᖤᐃᑦ ᐊᖑᓇᓱᑦᑕᐅᔪᓐᓇᓐᓂᖏᓐᓄᑦ ᐊᑭᓖᓪᓗᑎᒃ ᐊᖑᓇᓱᒃᑎᑕᐅᓲᓄᑦ ᐊᒻᒪᓗ 
ᐊᑐᐃᓐᓇᑦ ᐊᑐᓕᖁᔭᕆᔭᓂ ᐊᒡᒍᖅᓯᒪᓂᐊᓄᑦ ᑭᒡᒐᖅᑐᐃᔪᖅ ᓄᓇᓕᐊᑕ ᐊᓐᓂᕈᓲᑎᖃᓐᓂᖏᓐᓄᑦ ᐊᒃᖤᑦ ᐊᑭᓖᔪᓄᑦ 
ᐊᖑᓇᓱᑦᑕᐅᓂᖏᑕ. ᑭᖑᓂᐊᒍᑦ ᑐᓴᕆᐊᕐᕕᑦᑕ, ᐱᓕᕆᕝᕕᖓ ᐊᕙᑎᓕᕆᔨᒃᑯᑦ ᑐᓐᓂᕆᓯᓂᐊᖅᖢᓂ ᐊᒃᖤᐃᑦ ᐊᑭᓖᓪᓗᑎᒃ 
ᐊᖑᓇᓱᒃᑎᑕᐅᔪᑦ ᐃᓱᖃᐅᓯᖏᓄᑦ ᐊᑐᓕᖁᔭᒥᓂᒃ ᑕᒪᐃᓐᓄᑦ ᑭᕙᓪᓕᐅᑉ ᕿᑎᕐᒥᐅᓪᓗ ᐊᒡᒍᖅᓯᒪᓂᖏᑕ ᓄᓇᕗᑦ 
ᐆᒪᔪᓕᕆᔨᔾᔪᐊᑦ ᑲᑎᒪᔨᖏᓄᑦ ᐊᖅᑮᒋᐊᕆᖁᓗᒋᑦ. ᐊᖅᑮᔭᖓ ᑲᑎᒪᔨᑦ ᐊᑐᐃᓐᓇᕈᐃᓗᓂ ᑲᔪᓯᑎᑕᐅᓂᖓᓂᒃ 
ᐊᒃᖤᓐᓇᓱᑦᑐᑦ ᐊᑭᓖᓪᓗᑎᒃ ᐊᖑᓇᓱᒍᓐᓇᕈᑖ ᐊᖅᑯᑎᒃᑰᑦᑎᐊᖅᑐᒥᒃ ᑐᓐᓂᕆᓯᓂᕐᒥᒃ ᐊᑭᓖᓪᓗᑎᒃ ᐊᖑᓇᓱᒃᑎᑕᑦ 
ᓂᕕᙵᑖᖏᓂᑦ. 
 

2.1 ᑲᑎᒪᓂᑦᑕ ᐃᓕᖅᑯᓯᕆᔭᖏᑦ  
ᐆᒪᔪᓕᕆᔨᑦ ᐱᓕᕆᔨᖏᑦ (COs), ᐊᑐᓂ ᓄᓇᓕᒋᔭᖏᑕ ᑭᕙᓪᓕᕐᒥ ᕿᑎᕐᒥᐅᓂᓪᓗ ᐊᒡᒍᖅᓯᒪᔭᖓᓂ, ᑎᓕᔭᐅᓪᓗᑎᒃ 
ᓄᓇᓕᐊᑕ ᑎᒥᖁᑖ ᐊᖑᓇᓱᑦᑐᓕᕆᔨᐅᓲᑦ ᑲᑎᒪᓕᕈᑎᒃ ᐅᐸᖁᔭᐅᓪᓗᑎᒃ ᑲᑎᒪᔾᔪᑕᐅᓗᑎᒃ ᐊᑭᓖᓪᓗᑎᒃ ᐊᖑᓇᓱᒃᑎᑕᑦ 
ᑭᒡᓕᔅᓴᕆᓂᐊᖅᑕᖏᑦ. ᑲᑎᒪᓃᑦ ᐅᓐᓄᒃᑰᒐᔪᒃᖢᑎᒃ ᑖᒃᑯᐊᑦᑕᐅᖅ ᓄᓇᓕᐅᑉ ᐆᒪᔪᓕᕆᔨᖏᑦ ᑐᓴᕋᓱᐊᕈᑖ ᑲᑎᒪᔾᔪᑖᓄᑦ  

ᐃᓚᔭᐅᓯᒪᓪᓗᑎᒃ. ᐆᒪᔪᓕᕆᔨᖓ ᓄᓇᓕᐅᑉ ᐊᐱᕆᔭᖃᖅᖢᓂ ᓄᓇᓕᐊᑕ ᑎᒥᖁᑖᑕ ᑲᑎᒪᔨᖏᓐᓂᒃ ᖃᔅᓯᓂᒃ 
ᓂᕕᙵᑖᓂᒃ ᐊᑐᐃᓐᓇᕈᐃᖁᔨᓂᖏᑕ ᐊᑭᓖᔪᑦ ᐊᖑᓇᓱᓐᓂᖏᓐᓄᑦ ᐱᔾᔪᑎᒋᓪᓗᒍ ᐃᓱᖃᐅᑎᒥᒃ 
ᐊᖑᓂᒃᑕᐅᔪᓐᓇᓐᓂᖏᓐᓄᑦ ᑭᒡᓕᖃᖏᓐᓂᐊ ᐊᒃᖤᐃᑦ. 

ᐊᒃᖤᑦ ᓇᓐᓄᒐᔅᓴᑦ ᐊᖑᓂᑦᑕᐅᓂᖏᓄᑦ ᑭᓪᓕᔅᓴᓄᑦ ᑐᓴᕋᓱᐊᓐᓂᒻᒧᑦ ᐅᓂᒃᑳᑦ  ᒪᑉᐱᒐᖅ 5 
 



ᐅᑯᐊ ᐊᐱᖅᑯᑎᔅᓴᐃᑦ ᐊᐱᕆᔾᔪᑕᐅᓪᓗᑎᒃ ᑕᒪᐃᓐᓂᒃ ᑐᓴᕆᐊᓐᓂᐅᔫᓂᒃ ᓄᓇᓕᓐᓂ:  

• ᓄᓇᓕᐅᑉ ᐊᖑᓇᓱᒃᑎᓄᑦ ᑎᒥᖓ ᖃᓄᖅ ᐃᓱᒪᒋᔭᖃᖅᐸ ᓈᒻᒪᒐᓱᒋᔭᒥᓐᓂᒃ ᐊᒃᖤᓂᒃ ᐊᑐᐃᓐᓇᕈᖁᔭᒥᓂᒃ 
ᑕᒪᒃᑯᐊ ᐊᑭᓖᓪᓗᑎᒃ ᐊᖑᓇᓱᒃᑎᑕᐅᓲᓄᑦ ᓄᓇᓕᒥᓄᑦ ᐊᒻᒪᓘᓐᓃᑦ ᐊᒡᒍᖅᓯᒪᓂᕆᔭᖓᓄᑦ? 

• ᓄᓇᓕᐅᑉ ᑎᒥᖓ ᐃᓱᒫᓘᑎᖃᖅᐹ ᐱᔾᔪᑎᖃᖅᑐᓄᑦ ᐊᖑᓇᓱᑦᑕᐅᓂᖏᑕ ᐊᒃᖤᐃᑦ?  

3.0 ᐅᓂᒃᑳᓕᐊᑦ ᐊᒡᒍᖅᓯᒪᔪᑦ ᓄᓇᓕᖕᓄᑦ 
 

3.1 ᐊᕐᕕᐊᑦ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ  
ᐅᓪᓗᖓ: 4 ᒪᐃ, 2017  
 
ᑭᒡᒐᖅᑐᐃᔨᖏᑦ:  

• ᒐᕙᒪᑦ−ᐊᕙᑎᓕᕆᔨᑦ, ᐆᒪᔪᓕᕆᔨᖓ: ᔫ ᓴᕕᑲᑖᖅ ᓄᑲᖅᖠᖅ 
• ᐊᕐᕕᐊᑦ HTO: ᑖᒪᔅ ᐊᓕᒃᐊᔅᕙ  
• ᐊᕐᕕᐊᑦ HTO: ᑎᑭ ᕼᐊᐸᓇᖅ  
• ᐊᕐᕕᐊᑦ HTO: ᒍᐊᑎ ᑭᓪᓛᐱᒃ  
• ᐊᕐᕕᐊᑦ HTO: ᓵᒻ ᒋᐅᕆ ᒪᒃᐸ  

 
 
ᐅᖃᐅᓯᒃᓴᑦ ᐊᐱᖅᑯᑏᓪᓗ: 
  
ᐊᐱᖅᑯᑕᐅᔪᒧᑦ ᑭᒡᒍᖅᑲᓕᕋᒥᒃ ᐆᒪᔪᓕᕆᔨᐅᑉ ᓴᕕᑲᑖᖅ ᐱᔾᔪᑎᖃᖅᑐᑦ ᑕᒪᑐᒥᖓ ᐊᑭᓖᓪᓗᑎᒃ ᐊᖑᓇᓱᒃᑎᑕᐅᓂᖏᑦ 
ᐊᓯᕗᑦ ᐊᒃᖤᓂᒃ, ᑕᒪᐃᓐᓂᒃ ᐊᖑᓇᓱᑦᑐᓕᕆᔨᒃᑯᑦ ᑲᑎᒪᔨᖏᑦ ᐅᐸᔅᓯᒪᔪᑦ ᐃᑲᔪᐃᓪᓗᑎᒃ ᐱᑕᖃᖅᑎᑦᑎᓂᕐᒥᒃ ᐊᒃᖤᐃᑦ 
ᐊᑭᓖᔪᓄᑦ ᐊᖑᓇᓱᑦᑕᐅᓂᖏᓄᑦ. ᑕᒪᒻᒥᑦᑎᐊᖅ ᐃᑲᔪᖅᓱᐃᓪᓗᑎᒃ ᐊᒥᓲᓂᖏᓐᓄᑦ 8 ᐊᒃᖤᓂᒃ ᐊᑭᓖᔪᓄᑦ ᐊᖑᓇᓱᒃᑎᓄᑦ 
ᓂᕕᙵᑖᓂᑦ ᐊᑐᐃᓐᓇᐅᔪᑦ ᓄᓇᓕᐊᓄᑦ ᐊᕐᕕᐊᑦ, ᐊᒻᒪᑦᑕᐅᖅ 8 ᐊᑐᓂ ᓄᓇᓕᐅᔪᓄᑦ ᑭᕙᓪᓕᐅᑉ ᐊᒡᒍᖅᓯᒪᓂᐊᓄᑦ. 
ᐃᓱᒫᓘᑎᖃᕋᑎᒃ ᐊᒃᖤᐃᑦ ᐊᑭᓖᓪᓗᑎᒃ ᐊᖑᓇᓱᒃᑎᑕᐅᓂᖏᑕ; ᐃᓱᒪᒋᔭᖃᖅᖢᑎᒃ ᓂᖃᐅᔭᐅᓗᐊᓐᓂᖏᑕ ᐱᕈᔭᐅᓂᑯᑦ 
ᑐᒃᑐᑦ ᐃᒡᓗᕋᓛᖏᓪᓗ ᐃᓵᖅᑕᐅᒐᔪᓐᓂᖏᓐᓄᑦ.   
 

3.2 ᖃᒪᓂᑦᑐᐊᖅ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ  
ᐅᓪᓗᖓ: 4 ᒪᐃ, 2017  
 
ᑭᒡᒐᖅᑐᐃᔨᖏᑦ:  

• ᒐᕙᒪᑦ−ᐊᕙᑎᓕᕆᔨᑦ, ᐆᒪᔪᓕᕆᔨᖓ: ᕋᓱᓪ ᑐᓗᒃᑐᒃ  
• ᖃᒪᓂᑦᑐᐊᖅ HTO ᑲᑎᒪᔨᖏᑦ 

 
 
ᐅᖃᐅᓯᒃᓴᑦ ᐊᐱᖅᑯᑏᓪᓗ: 
  
ᑖᒃᑯᐊ ᖃᒪᓂᑦᑐᐊᖅ HTO ᑎᒥᖓ ᐃᑲᔪᖅᓱᐃᙱᑦᑐᑦ ᐊᑭᓖᔪᑦ ᐊᖑᓇᓱᓐᓂᖏᑕ ᓄᓇᖃᖅᑎᓄᑦ (ᐊᑎᖃᖃᑕᐅᙱᑦᑐᑦ) 
ᐊᒻᒪᓘᓐᓃᑦ ᑲᓇᑕᒥᐅᓐᖑᖏᑦᑐᓄᑦ. ᓴᖅᑮᖁᔨᙱᑦᑐᑦ ᐃᓱᖃᐅᑎᒥᒃ ᐊᖑᓂᑦᑕᐅᓂᖏᓄᑦ ᑭᒡᓕᔅᓴᖓᓂᒃ ᐃᓄᓐᓄᑦ ᓄᓇᕗᒻᒥ.. 
 

3.3 ᐴᓐᓴᐃᑦ HTO ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ  
ᐅᓪᓗᖓ: 14 ᔫᓂ, 2017  

ᑭᒡᒐᖅᑐᐃᔨᖏᑦ:  
• ᒐᕙᒪᑦ−ᐊᕙᑎᓕᕆᔨᑦ, ᐆᒪᔪᓕᕆᔨᖓ: ᑳᓐᑎᔅ ᓴᓪᓗᕕᓂᖅ  
• ᐴᓐᓴᐃᑦ HTO ᑲᑎᒪᔨᖏᑦ 

 
 
ᐅᖃᐅᓯᒃᓴᑦ ᐊᐱᖅᑯᑏᓪᓗ: 
  
ᑖᒃᑯᐊ ᐴᓐᓴᐃᑦ HTO ᐃᑲᔪᖅᓱᐃᓪᓗᑎᒃ ᐱᑕᖃᖅᑎᑦᑎᓂᕐᒥᒃ ᐊᒃᖤᐃᑦ ᐊᑭᓖᓪᓗᑎᒃ ᐊᖑᓇᓱᒃᑎᑦᑎᓂᕐᒥᒃ ᑭᓯᐊᓂᓕ 
ᓴᖅᑮᓇᑎᒃ ᐊᑐᓕᖁᔭᒥᓂᒃ ᖃᔅᓯᓂᓪᓗ ᐊᒃᖤᑕᐅᔪᓄᑦ ᐃᓱᖃᕋᔭᒻᒪᖔᑦ ᑭᒡᓕᔅᓴᓕᐊᖑᔪᒃᓴᒥᒃ ᐊᖑᓂᑦᑕᐅᓂᖏᓄᑦ.  
 

3.4 ᐃᖃᓗᒃᑑᑦᑎᐊᖅ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ  
ᐅᓪᓗᖓ: 11 ᒪᐃ, 2017  
 
ᑭᒡᒐᖅᑐᐃᔨᖏᑦ:  

• ᒐᕙᒪᑦ−ᐊᕙᑎᓕᕆᔨᑦ, ᐆᒪᔪᓕᕆᔨᖓ: ᓴᐃᓐ ᓴᐃᑐ  
• ᐃᖃᓗᒃᑐᑦᑎᐊᓕᒃ HTO ᑲᑎᒪᔨᖏᑦ 

 
 
ᐅᖃᐅᓯᒃᓴᑦ ᐊᐱᖅᑯᑏᓪᓗ: 
  
ᑖᒃᑯᐊ ᐃᖃᓗᒃᑐᑦᑎᐊᓕᒃ HTO ᐃᑲᔪᖅᓱᐃᓪᓗᑎᒃ ᐊᒃᖤᓂᒃ ᐊᑭᓖᓪᓗᑎᒃ ᐊᖑᓇᓱᒃᑎᑕᐅᓂᕐᒥᑦ ᐊᑐᓕᖁᔨᓂᖃᖅᖢᑎᒃ 
15−ᓂᒃ ᐊᖑᓇᓱᓐᓂᓐᓂᒃ ᐊᑭᓖᓯᒪᔪᓄᑦ ᕿᑎᒻᒥᐅᑦ ᐊᒡᒍᖅᓯᒪᓂᐊᒍᑦ.  
 

3.5 ᐃᒡᓗᓕᒑᕐᔪᒃ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ  
ᐅᓪᓗᖓ: 27 ᔫᓂ, 2017  
 
ᑭᒡᒐᖅᑐᐃᔨᖏᑦ:  

• ᒐᕙᒪᑦ−ᐊᕙᑎᓕᕆᔨᑦ, ᐆᒪᔪᓕᕆᔨᖓ: ᐱᑕ ᑲᑎᒑᑦᓯᐊᖅ ᐊᖓᔪᒃᖠᖅ  
• ᐊᕿᒡᒋᖅ HTO ᑲᑎᒪᔨᖏᑦ 

 
 
ᐅᖃᐅᓯᒃᓴᑦ ᐊᐱᖅᑯᑏᓪᓗ: 
  
ᑕᒪᒃᑭᖅᖢᑎᒃ ᐃᑲᔪᖅᓱᐃᓚᐅᖅᑐᑦ ᐊᒃᖤᓂᒃ ᐊᑐᐃᓐᓇᐅᑎᑕᐅᓂᖏᓄᑦ ᑕᒪᒃᑯᓄᖓ ᐊᑭᓖᓪᓗᑎᒃ ᐊᖑᓇᓱᒃᑎᑕᐅᓂᖏᑕ. 
ᐊᑐᓕᖁᔨᓪᓗᑎᒃ ᑕᓪᓕᒪᓂᒃ 5 ᓂᕕᙵᑖᓂᑦ ᐃᒡᓗᓕᒑᔾᔪᒻᒧᑦ ᐊᑭᓖᔪᑦ ᐊᖏᓇᓱᒍᑎᖏᓄᑦ, ᑭᓯᐊᓂ ᓇᓗᓇᐃᖅᓯᓇᑎᒃ 
ᑭᕙᓪᓕᓕᒫᑉ ᐃᓗᐊᓄᑦ ᓇᐃᓴᐅᑎᒋᒐᔭᓐᖑᐊᖅᑕᒥᓂᒃ.  

 

3.6 ᓴᓪᓕᖅ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ  
ᐅᓪᓗᖓ: 8 ᒪᐃ, 2017  
 
ᑭᒡᒐᖅᑐᐃᔨᖏᑦ:  

• ᒐᕙᒪᑦ−ᐊᕙᑎᓕᕆᔨᑦ, ᐆᒪᔪᓕᕆᔨᖓ: ᐱᑕ ᑲᑎᒑᑦᓯᐊᖅ ᐊᖓᔪᒃᖠᖅ 
• ᐊᐃᕖᑦ HTO ᑲᑎᒪᔨᖏᑦ 

 
 
ᐅᖃᐅᓯᒃᓴᑦ ᐊᐱᖅᑯᑏᓪᓗ: 

ᐊᒃᖤᑦ ᓇᓐᓄᒐᔅᓴᑦ ᐊᖑᓂᑦᑕᐅᓂᖏᓄᑦ ᑭᓪᓕᔅᓴᓄᑦ ᑐᓴᕋᓱᐊᓐᓂᒻᒧᑦ ᐅᓂᒃᑳᑦ  ᒪᑉᐱᒐᖅ 7 
 



  
ᑖᒃᑯᐊ ᐊᐃᕖᑦ HTO ᐅᖃᐅᓯᖃᓚᐅᖅᑐᑦ ᖃᓄᐃᒃᓴᕋᔭᖏᓐᓂᕐᒥᓂᒃ ᑎᑭᐅᒪᒐᓗᐊᕈᓂ ᐊᕙᑎᒧᑦ (20) ᐊᑭᓖᔪᑦ 
ᐊᖑᓇᓲᑎᖏᑕ ᓂᕕᙵᑖᖏᓂᑦ ᑭᕙᓪᓕᓕᒫᒧᑦ. ᑕᑯᔪᒪᒐᔭᖅᖢᑎᒃ ᑎᓴᒪᓂᒃ ᐊᑐᐃᓐᓇᕈᖅᑕᓂᒃ ᑖᒃᑯᓇᙵᑦ 20 
ᓂᕕᙵᑖᓂᑦ ᓄᓇᓕᐊᓄᑦ ᓴᓪᓕᐅᑉ ᒪᑐᐃᕆᒃᑲᓐᓂᕈᓐᓇᖁᓪᓗᒋᑦ ᐊᐅᓪᓚᐅᔾᔨᔨᑦ ᐊᑐᐃᓐᓇᕈᕈᑎᖏᓐᓂᒃ ᓄᓇᓕᒋᔭᒥᓂᒃ, 
ᑖᒃᑯᐊᓗ ᐊᑐᕈᒪᓪᓗᒋᑦ ᐅᒥᒻᒪᓂᒃ/ᐊᒃᖤᓂᒃ ᐊᑭᓖᔪᓄᑦ ᐊᖑᓇᓱᒃᑎᑦᑎᔪᓐᓇᓐᓂᕐᒥᒃ ᐃᓗᐃᑦᑑᑦᑕᓪᓗᒋᑦ.   
 

3.7 ᐅᖅᓱᖅᑑᖅ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ  
ᐅᓪᓗᖓ: 27 ᔫᓂ, 2017  
 
ᑭᒡᒐᖅᑐᐃᔨᖏᑦ:  

• ᒐᕙᒪᑦ−ᐊᕙᑎᓕᕆᔨᑦ, ᐆᒪᔪᓕᕆᔨᖓ: ᐱᑕ ᐊᖅᑲᖅ  
• ᐅᖅᓱᖅᑑᖅ HTO ᑲᑎᒪᔨᖏᑦ 

 
 
ᐅᖃᐅᓯᒃᓴᑦ ᐊᐱᖅᑯᑏᓪᓗ: 
  
ᑖᒃᑯᐊ ᐅᖅᓱᖅᑑᖅ HTO ᑲᑎᒪᔨᖏᑦ ᐱᖁᔨᕗᖔᕈᑎᒥᒃ ᐊᓂᒍᐃᑎᑦᑎᓪᓗᑎᒃ ᐃᑲᔪᖅᓱᐃᔾᔪᑎᒥᒃ ᖁᓪᓕᒃ (10) ᐊᒃᖤᒐᓲᑎᑦ 
ᐊᑭᓖᔪᓄᑦ ᐊᖑᓇᓱᒐᔅᓴᑦ ᓂᕕᙵᑖᓄᑦ ᐊᑐᐃᓐᓇᕈᖅᑕᐅᔪᒃᓴᓂᒃ ᐅᖅᓱᖅᑑᑉ ᓄᓇᓕᖁᑎᖏᓐᓄᑦ. ᐅᖃᐅᓯᖃᕋᑎᒃ ᑕᒪᑐᒧᖓ 
ᐊᒡᒍᖅᓯᒪᓂᐊᑕ ᐊᒃᖤᑕᔅᓴᐃᑦ ᐃᓱᒋᒐᔭᖅᑕᖓᓄᑦ.  
 

3.8 ᑰᒑᕐᔪᒃ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ  
ᐅᓪᓗᖓ: 17 ᒪᐃ, 2017  
 
ᑭᒡᒐᖅᑐᐃᔨᖏᑦ:  

• ᒐᕙᒪᑦ−ᐊᕙᑎᓕᕆᔨᑦ, ᐆᒪᔪᓕᕆᔨᖓ: ᑦᓵᑦ ᐳᕈᓇᔅᑭ  
• ᑯᖅᑕᐃᕈᕐᔪᐊᒃ HTO ᑲᑎᒪᔨᖏᑦ 

 
 
ᐅᖃᐅᓯᒃᓴᑦ ᐊᐱᖅᑯᑏᓪᓗ: 
 
ᑯᖅᑕᐃᕈᕐᔪᐊᒃ HTO ᐃᑲᔪᖅᓱᐃᓂᖃᓚᐅᙱᑦᑐᑦ ᐊᑭᓖᔪᑦ ᐊᖑᓇᓱᒍᑎᖏᓂᒃ ᐊᒃᖤᓂᒃ ᑯᒑᕐᕉᑉ ᐊᕙᑖᓂᒃ, ᐱᓪᓗᒍ ᑕᒪᒃᑯᐊ 
ᐊᒃᖤᑦ ᑕᑯᔭᐅᒐᔪᙱᓐᓂᖏᓐᓄᑦ. ᐅᖃᐅᓯᖃᓚᐅᙱᑦᑐᑦ ᑭᓯᐊᓂ ᖃᓄᑎᒋ ᐅᓄᖅᑐᓂᒃ ᐊᑐᐃᓐᓇᕈᐃᔪᖃᓪᓗᐊᒻᒪᖔᑦ 
ᐊᒡᒍᖅᓯᒪᔫᑉ ᐃᓗᐊᓂ. 
  
 

3.9 ᖁᕐᓗᖅᑑᖅ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ  
ᐅᓪᓗᖓ: 21 ᔫᓂ, 2017  
 
ᑭᒡᒐᖅᑐᐃᔨᖏᑦ:  

• ᒐᕙᒪᑦ−ᐊᕙᑎᓕᕆᔨᑦ, ᐆᒪᔪᓕᕆᔨᖓ: ᐋᓚᓐ ᓂᑉᑕᓈᑦᑎᐊᖅ  
• ᖁᕐᓗᖅᑑᖅ HTO ᑲᑎᒪᔨᖏᑦ 

 
 
ᐅᖃᐅᓯᒃᓴᑦ ᐊᐱᖅᑯᑏᓪᓗ: 
  

ᐊᒃᖤᑦ ᓇᓐᓄᒐᔅᓴᑦ ᐊᖑᓂᑦᑕᐅᓂᖏᓄᑦ ᑭᓪᓕᔅᓴᓄᑦ ᑐᓴᕋᓱᐊᓐᓂᒻᒧᑦ ᐅᓂᒃᑳᑦ  ᒪᑉᐱᒐᖅ 8 
 



ᑖᓐᓇ ᖁᕐᓗᖅᑑᖅ HTO ᐃᑲᔪᖅᓱᐃᓚᐅᖅᑐᖅ ᐅᓄᖅᓯᒋᐊᕆᓂᕐᒥᒃ ᓂᕕᙵᑖᖏᓐᓂᒃ ᐊᑐᐃᓐᓇᕈᖅᑕᐅᓲᑦ ᖁᓪᓗᖅᑑᑉ 
ᑎᒥᖁᑖᓄᑦ ᑕᓪᓕᒪᓂᒃ ᖁᓕᓄᑦ (10) ᓄᓇᓕᒋᔭᒥᑕ ᖁᓪᓗᖅᑑᑉ. ᑖᒃᑯᐊ ᖁᓖᑦ ᓂᕕᙵᑖᖑᔪᑦ ᐊᓱᐃᓛᒃ ᐊᑐᐃᓐᓇᐅᓗᑎᒃ 
ᑕᒪᐃᓐᓄᑦ ᐊᑭᓖᔪᑦ ᐊᖑᓇᓱᒍᑎᖏᓄᑦ ᐊᒻᒪᑦᑕᐅᖅ ᓄᓇᖃᖅᑎᓄᑦ (ᐊᑎᖃᖃᑕᐅᙱᑦᑐᓄᑦ ᐊᒃᖤᒐᔅᓴᑦ).   
 

3.10 ᓇᐅᔮᑦ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ  
ᐅᓪᓗᖓ: 3 ᒪᐃ, 2017  
 
ᑭᒡᒐᖅᑐᐃᔨᖏᑦ:  

• ᒐᕙᒪᑦ−ᐊᕙᑎᓕᕆᔨᑦ, ᐆᒪᔪᓕᕆᔨᖓ: ᐱᑦᑐᓘᓯ ᐸᐹᑦᓯ 
• ᐊᕐᕕᖅ HTO ᑲᑎᒪᔨᖏᑦ 

 
 
ᐅᖃᐅᓯᒃᓴᑦ ᐊᐱᖅᑯᑏᓪᓗ: 
  
ᑖᒃᑯᐊ ᐊᕐᕕᖅ HTO ᐃᑉᐱᒋᔭᖃᓚᐅᖅᑐᑦ ᐱᑕᖃᕆᐊᖃᖏᓐᓂᖏᑕ ᐊᒃᖤᑦ ᐊᑭᓖᓗᑎᒃ ᐊᖑᓇᓱᑦᑕᐅᓂᖏᑕ ᓇᐅᔮᑦ 
ᓄᓇᖏᒍᑦ. ᐱᔾᔪᑎᖃᖅᖢᑎᒃ ᐅᓄᖏᑦᑑᓂᖏᑕ ᐊᒃᖤᐃᑦ ᓄᓇᒋᔭᖏᓂ. ᐅᖃᐅᓯᖃᕋᓗᐊᖅᖢᑎᒃ ᑕᒪᓐᓇ ᑕᑯᓇᒍᒪᓂᖏᓐᓂᒃ 
ᐅᓄᖅᓯᒋᐊᑳᓪᓚᒃᑯᑎᒃ ᐊᒃᖤᒋᔭᖏᑦ ᓄᓇᖁᑎᖏᓐᓂ. ᐅᖃᐅᓯᖃᕋᑎᒃ ᐊᒡᒍᖅᓯᒪᓂᐅᑉ ᐃᓗᐊᒍᑦ ᐊᑭᓖᓪᓗᑎᒃ 
ᐊᖑᓇᓱᒃᑎᑕᓄᑦ ᑭᕙᓪᓕᐅᑉ/ᓄᓇᕗᑦ ᐃᓗᐊᓄᑦ, ᑭᓯᐊᓂ ᓇᐅᔮᑦ ᓄᓇᖁᑎᑐᐊᖏᓄᑦ. 
 

3.11 ᐅᒥᖕᒪᒃᑑᖅ HTO ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ  
ᐅᓪᓗᖓ: ᐊᑑᑎᖃᙱᑦᑐᖅ  
 
ᑭᒡᒐᖅᑐᐃᔨᖏᑦ: ᐊᑑᑎᖃᙱᑦᑐᖅ 
 
 
ᐅᖃᐅᓯᒃᓴᑦ ᐊᐱᖅᑯᑏᓪᓗ: 
  
ᑖᒃᑯᐊᓕ ᐅᒥᖕᒪᒃᑑᖅ HTO ᐅᖃᐅᓯᔅᓴᖃᓚᐅᙱᓚᑦ ᖃᓄᐃᑦᑐᒥᒃ ᑕᐅᑦᑐᒐᖃᒻᒪᖔᒻᒥᓂᒃ ᐱᓪᓗᒋᑦ ᐊᒃᖤᐃᑦ ᐊᑭᓖᓗᑎᒃ 
ᐊᖑᓇᓱᑦᑕᐅᖃᑦᑕᓐᓂᖏᓐᓄᑦ.  
 

3.12 ᑲᖏᖅᖠᓂᕐᒥ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ  
ᐅᓪᓗᖓ: ᐊᑑᑎᖃᙱᑦᑐᖅ 
 
 
ᑭᒡᒐᖅᑐᐃᔨᖏᑦ: ᐊᑑᑎᖃᙱᑦᑐᖅ 
 
 
ᐅᖃᐅᓯᒃᓴᑦ ᐊᐱᖅᑯᑏᓪᓗ: 
  
ᑲᑎᒪᔪᖅᑕᖃᓚᐅᙱᒻᒪᑦ ᐊᖑᓇᓱᑦᑐᓕᕆᔨᑦ HTO ᑲᑎᒪᔨᖏᓂᒃ ᐅᐸᔅᓯᒪᔫᓂᒃ ᑲᖏᖅᖠᓂᕐᒥ ᑲᑎᒪᖁᔭᐅᒐᓗᐊᖅᑎᓪᓗᒋᑦ 
ᑕᒪᑐᒧᖓ. ᑖᒃᑯᐊ ᑎᒥᖏᑦ HTO ᐊᑯᓂᑲᓪᓚᒃ ᑲᑎᒪᓂᖃᕈᓐᓃᖅᑐᑦ ᑕᖅᑭᒐᓵᔾᔪᓐᓄᑦ. 
 

3.13 ᑕᓗᕐᔪᐊᖅ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ  
ᐅᓪᓗᖓ: 4 ᒪᐃ, 2017  
 
ᑭᒡᒐᖅᑐᐃᔨᖏᑦ:  

• ᒐᕙᒪᑦ−ᐊᕙᑎᓕᕆᔨᑦ, ᐆᒪᔪᓕᕆᔨᖓ: ᑕᐃᕕᑦ ᐊᓇᕕᓗᒃ  
• ᓯᐸᓐᔅ ᐃᑉᐱᐊᔾᔫᔭᖓᑕ HTO ᑲᑎᒪᔨ: ᓵ ᑐᓗᕆᐊᓕᒃ  
• ᓯᐸᓐᔅ ᐃᑉᐱᐊᔾᔫᔭᖓᑕ HTO ᑲᑎᒪᔨ: ᔪᐊᔾ ᐊᒃᖤ  
• ᓯᐸᓐᔅ ᐃᑉᐱᐊᔾᔫᔭᖓᑕ HTO ᑲᑎᒪᔨ: ᐳᕉᔅ ᑕᖁᓕᒃ  

 
 
ᐅᖃᐅᓯᒃᓴᑦ ᐊᐱᖅᑯᑏᓪᓗ: 
  
ᑕᑯᔭᐅᔪᓐᓇᙱᒻᒪᑕ ᐊᒃᖤᐃᑦ ᐊᕙᑖᒍᑦ ᑕᓗᕐᔪᐊᖅ, ᐃᓱᒪᒋᔭᖃᓗᐊᓚᐅᕋᑎᒃ ᖃᓄᑎᒋ ᐊᑭᓖᔪᑦ ᐊᖑᓇᓱᓐᓂᖏᓐᓄᑦ 
ᐊᑐᐃᓐᓇᐅᓪᓗᐊᓐᓂᖏᓄᑦ. ᐃᑲᔪᖅᓱᐃᓚᐅᕋᑎᒃ ᐊᑭᓖᓗᑎᒃ ᐊᖑᓇᓱᒃᑎᑕᐅᓂᖏᑦ ᑕᓗᔾᔪᐊᑉ ᓄᓇᖁᑎᖏᒍᑦ, ᐊᒻᒪᓗ 
ᐅᖃᐅᓯᖃᕈᒪᓇᑎᒃ ᐊᒡᒍᖅᓯᒪᓂᐅᖃᑎᒥᑕ ᒥᔅᓵᓄᑦ ᓇᐃᓴᐅᑎᓪᓗᐊᓂᒃ.  
 

3.14 ᑎᑭᕌᓗᒡᔪᐊᖅ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ  
ᐅᓪᓗᖓ: 17 ᒪᐃ, 2017  
 
ᑭᒡᒐᖅᑐᐃᔨᖏᑦ:  

• ᒐᕙᒪᑦ-ᐊᕙᑎᓕᕆᔨᒃᑯᑦ, ᐊᒡᒍᖅᓯᒪᔪᒧᑦ ᑲᒪᔨ: ᕌᑉ ᕼᐊᐅᒧ  
• ᐃᔅᓴᑎᒃ HTO ᑲᑎᒪᔨᖏᑦ 

 
 
ᐅᖃᐅᓯᒃᓴᑦ ᐊᐱᖅᑯᑏᓪᓗ: 
  
ᑖᒃᑯᐊ ᐃᔅᓴᑎᒃ HTO ᐃᑲᔪᖅᓱᐃᓚᐅᖅᐳᑦ ᖁᓕᓂᒃ ᓂᕕᙵᑖᓂᒃ ᐊᑐᐃᓐᓇᐅᑎᑦᑎᓂᕐᒥᒃ ᑕᒪᒃᑯᓄᖓ ᐊᑭᓖᔪᑦ 
ᐊᖑᓇᓱᒍᑎᖏᓄᑦ ᐃᓗᐊᓂ ᑭᕙᓪᓕᐅᑉ ᐊᒡᒍᖅᓯᒪᓂᐊᒍᑦ. ᑭᓯᐊᓂᖃᖅᖢᑎᒃ ᑭᖑᓂᐊᒍᑦ ᕿᒥᕐᕈᔪᒪᓂᕐᒥᒃ ᑰᑕᓕᐊᖑᔪᒧᑦ 
ᑕᒪᒃᑯᐊ ᐃᓱᒫᓘᑎᔅᓴᐅᔪᑦ ᑕᑯᔅᓴᕈᓐᓂᕈᑎᒃ ᐊᒥᓲᓂᖏᓐᓄᑦ.  
 

4.0 ᑭᖑᓪᓕᖅᐸᐅᑏᑦ  
ᑕᐃᒪᓕ ᑕᒪᒻᒥᒃᑲᓴᒃ ᒪᕐᕈᑐᐊᒃ ᑎᒥᖏᑦ ᐊᖑᓇᓱᑦᑐᓕᕆᔨᑦ ᑭᕙᓪᓕᐅᑉ ᕿᑎᕐᒥᐅᓪᓗ ᐊᒡᒍᖅᓯᒪᓂᖏᓂᒃ ᐊᑐᐃᓐᓇᐅᓪᓗᑎᒃ 
ᑐᓴᕋᓱᐊᖅᑕᐅᕝᕕᖏᒍᑦ ᐊᑯᓐᓂᐊᑕ ᑕᖅᑮᒃ ᒪᐃ ᔪᓚᐃᓗ ᐊᕐᕌᒍᒥ 2017. ᓄᓇᓕᐅᔪᑦ ᑐᓴᕆᐊᕐᕕᐅᔪᑦ ᐅᖃᐅᓯᖃᖅᖢᑎᒃ  
 
ᓇᓪᓗᐊᓐᓄᑦ ᐃᑲᔪᖅᓱᐃᒻᒪᖔᒥᓂᒃ ᐃᑲᔪᖅᓱᐃᖏᓐᓂᕐᒥᓂᓪᓘᓐᓃᑦ ᐊᒃᖤᐃᑦ ᐊᑭᓖᓪᓗᑎᒃ ᐊᖑᓇᓱᑦᑕᐅᓂᖏᑕ ᓄᓇᓕᐊᑕ 
ᐊᕙᑖᒍᑦ ᐅᓄᕐᓂᖅᓴᓪᓗ ᐊᑐᓕᖁᔭᒥᓂᒃ ᐊᑐᐃᓐᓇᕈᐃᓪᓗᑎᒃ ᐅᓄᕐᓂᖏᓐᓄᑦ ᐊᑭᓖᓪᓗᑎᒃ ᐊᖑᓇᓱᒃᑎᑕᑦ ᓂᕕᙵᑖᑦ 
ᒥᔅᓵᓄᑦ ᓄᓇᓕᒥᓄᑦ ᐊᒻᒪ/ᐅᕝᕙᓗ ᐊᒡᒍᖅᓯᒪᓂᐊᒍᑦ. ᑲᑎᓕᒫᖅᖢᒋᑦ ᐊᑐᓕᖁᔭᐅᔪᑦ ᐊᔾᔨᒋᔪᓐᓃᕆᔭᖃᓗᐊᕋᑎᒃ ᓯᕗᓂᐊᒍᑦ 
ᐊᑐᖅᑐᑐᖃᑦ ᐊᑭᓖᓪᓗᑎᒃ ᐊᖑᓇᓱᑦᑕᔅᓴᓄᑦ ᑭᒡᓕᓕᐊᖑᔪᕕᓂᓐᓄᑦ ᓴᖅᑭᑕᐅᓂᑯᑦ ᓄᓇᔅᓯᐊᑉ ᒐᕙᒪᖏᓐᓄᑦ ᓴᖅᑭᑕᐅᑎᓐᓇᒍ 
ᓄᓇᕗᑦ ᒐᕙᒪᒃᑯᖏᑦ. ᐅᓄᕐᓂᖅᓴᑦ ᐊᖑᓇᓱᑦᑐᓕᕆᔨᑦ ᑎᒥᖏᑦ ᐅᖃᐅᓯᖃᖅᖢᑎᒃ ᐱᕕᖃᕈᒪᓂᕐᒥᒃ ᕿᒥᕐᕈᐃᔭᐅᓂᖏᓄᑦ 
ᓴᖅᑭᑕᐅᓂᑯᑦ ᑭᒡᓕᔅᓴᓕᐊᖑᔪᑦ ᐃᓱᒫᓘᑎᑕᖃᓕᓐᓂᕈᓂ ᓯᕗᓂᑦᑎᓐᓂ. ᖁᑦᑎᓐᓂᖅᓴᑦ ᐊᑐᓕᖁᔭᑦ ᓴᖅᑭᑕᐅᓪᓗᑎᒃ 
ᓄᓇᓕᓐᓂ ᐅᓄᕐᓂᖅᓴᓂ ᐊᒃᖤᖃᖅᑐᓂᒃ ᐊᒡᒍᖅᓯᒪᔪᒥᓪᓗ ᓄᓇᓖᑦ ᐊᒃᖤᖃᖏᓐᓂᖅᓴᑦ ᓴᖅᑮᓪᓗᑎᒃ ᐊᖅᐸᓯᓐᓂᖅᓴᓂᒃ 
ᓇᐃᓴᐅᑎᓂᒃ ᐊᑐᖁᔭᒥᓂᒃ ᐊᒻᒪᓘᓐᓃᑦ ᐃᑲᔪᖅᓱᐃᓇᑎᒃ ᐊᑭᓖᔪᑦ ᐊᖑᓇᓱᒃᑎᑕᐅᓂᖏᑕ ᖃᓂᒋᔮᑕ ᓄᓇᓕᖓᑕ.  
 

 

 

ᐊᒃᖤᑦ ᓇᓐᓄᒐᔅᓴᑦ ᐊᖑᓂᑦᑕᐅᓂᖏᓄᑦ ᑭᓪᓕᔅᓴᓄᑦ ᑐᓴᕋᓱᐊᓐᓂᒻᒧᑦ ᐅᓂᒃᑳᑦ  ᒪᑉᐱᒐᖅ 10 
 


	ᓯᕗᓕᖅᑎᓄᑦ ᐅᓂᒃᑳᕆᔭᑦ
	ᐱᔾᔪᑎᒋᔭᖓ
	1.0 ᐅᓂᒃᑳᓕᐊᑉ ᐱᔾᔪᑖ ᐋᖅᑭᒃᓱᖅᓯᒪᓂᖓᓗ
	2.0 ᐱᔾᔪᑎᒋᔭᖓ ᑐᓴᕋᓱᐊᓐᓂᕐᒥᒃ
	2.1 ᑲᑎᒪᓂᑦᑕ ᐃᓕᖅᑯᓯᕆᔭᖏᑦ

	3.0 ᐅᓂᒃᑳᓕᐊᑦ ᐊᒡᒍᖅᓯᒪᔪᑦ ᓄᓇᓕᖕᓄᑦ
	3.1 ᐊᕐᕕᐊᑦ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ
	3.2 ᖃᒪᓂᑦᑐᐊᖅ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ
	3.3 ᐴᓐᓴᐃᑦ HTO ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ
	3.4 ᐃᖃᓗᒃᑑᑦᑎᐊᖅ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ
	3.5 ᐃᒡᓗᓕᒑᕐᔪᒃ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ
	3.6 ᓴᓪᓕᖅ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ
	3.7 ᐅᖅᓱᖅᑑᖅ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ
	3.8 ᑰᒑᕐᔪᒃ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ
	3.9 ᖁᕐᓗᖅᑑᖅ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ
	3.10 ᓇᐅᔮᑦ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ
	3.11 ᐅᒥᖕᒪᒃᑑᖅ HTO ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ
	3.12 ᑲᖏᖅᖠᓂᕐᒥ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ
	3.13 ᑕᓗᕐᔪᐊᖅ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ
	3.14 ᑎᑭᕌᓗᒡᔪᐊᖅ ᑐᓴᕋᓱᐊᕐᓂᕐᒧᑦ ᐅᓂᒃᑳᖏᑦ

	4.0 ᑭᖑᓪᓕᖅᐸᐅᑏᑦ

